
Ka kopoua tetahi Kaitohu Rautaki Maori hou e ANZ

Ko kopoua e ANZ Whare Pltea ki Aotearoa a Karleen Everitt hei Kaitohu Rautaki Maori (Te
Kaihautli mo te Rautaki Ao Maori), he kaihautd hou kia urungi i te rautaki Ao Maori a ANZ.

Ka ata mahi tahi a Karleen ratou ko te Ope Kaiarahi Aotearoa, nga ope kaiarahi ano, te
Kaihautu Pakihi Maori, me te Ope Kaingakau Maori me te Pasifika (Affinity Group), kia
poipoia te pimanawa o te rautaki Ao Maori a ANZ.

Rere mai ana a Karleen ki ANZ i te kdhanga o Manaaki Solutions Ltd, i reira ia i noho hei
Tumu Whakarae no te tau 2006. Ko mahia e ia i te taumata a-motu ki te ahumahi ohaoha
Maori, me te aha hoki, i mua i téna, i mahi ia ki te rangai hauora, i reira, whakamahere ai,
whai putea ai hoki mo nga ratonga hauora Maori, hga kaupapahere hauora matua me te
hauora a-hinengaro, ka mutu, i mau hoki i a ia nga tiranga ahupituea i te rangai pakihi.

Ko noho te manu nei ki nga tini poari me nga tiakitanga puta noa i Aotearoa, a, ko ia téna e
noho ana hei tiamana tuarua mo Te Poari Tiakitanga o Queen Victoria me St Stephens. Ko
Karleen te wahine Maori tuatahi kia noho hei Tiamana o te umanga whakawhanaketanga
ohaoha mo Te Tai Tokerau, ki Northland Inc.

“"He hirahira to0 Karleen turanga e whakarato ai i nga arahitanga mo ta ANZ kaha whakatupu
i te hohenga ohaoha ma ngai Maori, me te whakawhanui hoki i nga aheinga a-ahurea a ANZ
me te hangai pu ki nga tikanga Maori,” hei ta te Tumu Whakarae o ANZ, hei ta Antonia
Watson.

“Ka rere ia ki nga pito katoa o ANZ NZ e pokepokea ai ta matou rautaki Ao Maori, e
whakaratongia ai nga kaupapa e whaipanga ana ki nga hapori Maori, e whakatutukingia ai
hoki tdo matou whainga kia poipoi i te piringa kaha ki ngai Maori.”

Ténei manu, a Karleen, e tiu ana i nga hau e wha o Te Iwi Morehu, Te Aupouri, me Ngapuhi
Nui Tonu, ko tau ki te karamatamata o te Tohu Paerua i nga Whakahaerenga, me te
Pokairua Tautara i nga Whakahaerenga Maori ndo Te Whare Wananga o Tamaki Makaurau, ka
mutu ko peka atu ki te puhikaioreore o te Kura Pakihi o Darden ki Te Whare Wananga o
Virginia.

Timatahia ai e Karleen tona tliranga hei a Mane, 14 o Hune.

